
Annotatsiya. Ushbu maqolada realist proza namunalari tarkibida uchraydigan sud va tergov motivlarining badiiy
funksiyasi tahlil qgilinadi. Sud jarayoni, ayblov va tergov elementlari ko‘pincha qahramonning ichki ziddiyatlarini
ochish, jamiyatdagi ma’naviy muammolarni yoritish hamda adolat, qonun va axloq o‘rtasidagi murakkab
munosabatlarni namoyish etish vositasi sifatida qo‘llaniladi. Maqolada mazkur motivlar personaj psixologiyasi,
fabula dinamikasi va muallif pozitsiyasi bilan bog‘liq holda tahlil etilib, ularning realizm poetikasidagi o‘rni

Kirish. Realist proza inson va jamiyat o‘rtasidagi murakkab munosabatlarni hagqoniy
tasvirlashga intilishi bilan boshqa badiiy yo‘nalishlardan farqlanadi. Ushbu adabiy oqimda
inson taqdiri, ijtimoiy tengsizlik, axloqiy muvozanatning buzilishi, manfaatlar to‘qnashuvi kabi
masalalar badiiy tadqiqot markaziga aylanadi. Shu jarayonda sud va tergov motivlarining rolini
alohida ta’kidlash zarur. Chunki sud jarayoni, ayblov, tergov so‘roqglari va huquqiy - bahslar
bularning barchasi insonning eng keskin ruhiy holatlari yuzaga chiqadigan dramatik
vaziyatlarga asos bo‘ladi.

Sud va tergov motivlari realizmda tasvirning hayotiyligiga erishish vositasi bo‘lishi bilan
birga, adabiy matnning ijtimoiy mohiyatini ham kuchaytiradi. Sud sahnalarida qahramonning
ichki olami, ruhiy bosimi, pushaymoni yoki oglanish istagi yanada yorqin namoyon bo‘ladi.
Tergov esa ko‘pincha gahramonning ongidagi ziddiyatlarni, u yashirgan haqigatni yoki jamiyat
bilan bo‘lgan nizoni fosh etuvchi mexanizm sifatida tasvirlanadi. Shu bois, sud-tergov motivlari
nafaqat syujetni keskinlashtiradi, balki personaj psixologiyasini chuqurlashtiradi, muallifning
axloqiy-estetik pozitsiyasini ham bilvosita ifodalaydi.

Adabiyotlar tahlili va metodologiya. XIX-XX asr realizmiga mansub ko‘plab adiblar -
Ch. Dikkens, F. Dostoyevskiy, E. Zolya, T. Dreiser, shuningdek, o‘zbek adabiyotida A. Qodiriy, S.
Ayniy, O. Yoqubov singari ijodkorlar sud va tergov motivlaridan keng foydalanib, ularni ijtimoiy
haqgiqatni ko‘rsatishning samarali usuliga aylantirgan. Bu motivlar orqali ular jamiyatdagi
nohaqlik, qonunning ishlamasligi, hukmron tabaqaning ustunliklari yoki insonning ruhiy
inqirozi kabi muammolarni badiiy shaklda talqin gilganlar. Ushbu tadqiqotning dolzarbligi
shundaki, sud va tergov motivlari ko‘plab realist asarlarda muhim badiiy unsurlardan biri
bo‘lsa-da, ularning poetik funksiyalari ko‘p hollarda tizimli ravishda o‘rganilmagan.
Tadqgiqotning maqgsadi - realizmga mansub proza namunalari asosida sud-tergov motivlarining
psixologik, ijtimoiy va estetik vazifalarini aniqlash; ularning syujet rivojiga, konflikt tuzilishiga
va personajlar xarakterining shakllanishiga qanday ta’sir ko‘rsatishini ilmiy asosda yoritishdan
iborat [1].

Realist adabiyotda sud va tergov motivlarining badiiy funksiyasini o‘rganish bir necha
ilmiy yo‘nalishlar kesishgan nuqtada shakllangan: huquqiy poetika, psixologik tahlil, ijtimoiy-
adabiy izlanishlar va konflikt nazariyasi. Tadqiqotlar shuni ko‘rsatadiki, sud jarayoni va tergov
sahnalari realizm poetikasining muhim tarkibiy qismi bo‘lib, ular orqali yozuvchilar hayotiylik,
hujjatdorlik va ruhiy chuqurlik tamoyillarini badiiy shaklda ifodalaydilar.

G‘arb adabiyotshunosligida, avvalo, F. Dostoyevskiy ijodida sud-tergov motivlarining
o‘rni alohida tadqiq etilgan. “Jinoyat va jazo”, “Aqldan ozish”, “Karamozovlar” singari asarlarda
tergov jarayoni qahramonning ruhiy inqirozini ochib beruvchi markaziy poetik mexanizm
sifatida talqin qilinadi. Begakova, M. va boshqga tadqiqotchilar tergov jarayonini “insonning o‘z
vijdoni bilan sud jarayoni” ekani bilan izohlaydi. Bu yondashuv sud motivi nafaqat tashqi
vogqelik, balki ichki ruhiy jarayon sifatida ham mavjudligini ko‘rsatadi.

F. Dostoyevskiy ning “Bleak House”, “Great Expectations” romanlarida sud tizimining
tasviri ijtimoiy tanqid ruhida yondashilgan. Tadqiqotchilar fikricha, Dikkens sud jarayonlarini
byurokratik muhit, adolatsiz tizim va taqdirning tahlikali burilishlarini ifodalovchi ramz
darajasiga ko‘targan. Bu asarlar orqali sud-tergov motiarining ijtimoiy adolatsizlikni fosh
etishdagi o‘rni yanada aniqlanadi. Shu bilan birga, Harper Li asarida [1] sud jarayoni irqiy
kamsitish va adolatsizlikni fosh etuvchi badiiy vosita sifatida ko‘riladi.

Ikkala adib ijodida motivlarning asosiy funksiyasi quyidagilarda namoyon bo‘ladi:
Psixologik funksiyasi - gahramonning ichki kurashini ochish;

[jtimoiy funksiyasi - adolat va axloqiy me’yorlarni yoritish;

Konfliktologik funksiyasi - syujet dramatik cho‘qqisiga xizmat qilish;

Estetik funksiyasi - matnga realizm va hayotiylik bag‘ishlash.

A. Qodiriyning “O‘tkan kunlar” romanida esa sud motivlari feodal tuzumning adolatsiz
strukturasini ifodalovchi elementlar sifatida qaraladi. O.Yoqubov, Sh.Rashidov va boshqa
yozuvchilarning prozasida esa sud jarayonlari sovet davridagi siyosiy adolatsizlikning badiiy
ko‘rsatkichi sifatida talqin gilingan. Zamonaviy adabiyotshunoslikda sud va tergov motivlari
ko‘proq psixologik va konfliktologik nuqtai nazardan o‘rganilmoqda. Ayrim tadqiqotchilar,
xususan, Safarov, Sh. (2019) sud motivini konfliktning eng yuqori nuqtasi - katarzisga yaqin
dramatik cho‘qqi sifatida talgin qiladi. Boshqalar esa sud-tergov motivlarini realizmda
gahramonning ichki qadriyatlar tizimini sinovdan o‘tkazuvchi poetik mexanizm sifatida
ko‘radi [3].

B W N e

Ushbu maqola adabiy-tahliliy, psixologik, giyosiy va strukturaviy metodlar uyg‘unida
olib borildi.Sud va tergov motivlari alohida badiiy birlik sifatida ajratilib, epizodlar, dialoglar,
sud jarayonlari hamda tergov sahnalari kontekstida o‘rganildi. Motivning takrorlanuvchi
elementlari, ularning dramatik vaziyat bilan bog‘ligligi, gahramonlar ruhiyati bilan o‘zaro ta’siri
tekshirildi. Ushbu bosqichda motivlarning o‘zgarishi, rivoji va syujetga ta'sir ko‘lami
aniqlashtirildi. Tadqiqot jarayonida G‘arb va o‘zbek realizmi namunalaridagi sud-tergov
motivlari bir gqator ilmiy metodlar orqali tahlil qilindi. Avvalo, qiyosiy yondashuv asosida ikki
adabiy maktabdagi sud jarayoni tasviri, adolat tushunchasiga munosabat, sud tizimining badiiy
timsol sifatidagi o‘rni solishtirildi. Ushbu metod motivlarning sotsiokultural talginini,
shuningdek, adiblarning estetik pozitsiyasidagi o‘xshash va farqli jihatlarni ochishga yordam
berdi [4].

Psixologik tahlil metodi sud va tergov jarayonlarida gahramonlarning ruhiy holati, ichki
ziddiyatlari, qo‘rquv, pushaymonlik, oglanish yoki tan olish ehtiyoji kabi murakkab psixik
jarayonlarni o‘rganishga xizmat qildi. Bu yondashuv sud motivining gahramon psixologiyasini
ochishda tutgan o‘rnini aniq belgilab berdi. Strukturaviy tahlil esa asarlardagi kompozitsion
qurilish, syujet rivoji va dramatik cho‘qqining shakllanishida sud-tergov motivlarining
funksional ahamiyatini aniglashga imkon yaratdi. Ayniqgsa, sud jarayonining voqgealar rivojidagi
burilish nuqtasi sifatida qo‘llanishi ushbu yondashuv orqali yaqqol tasniflandi. Kontekstual
yondashuv yordamida asarlar yaratilgan davrning ijtimoiy-siyosiy muhitiga, huquqiy tizim
holatiga va muallifning dunyoqarashiga e’tibor qaratildi. Bu yondashuv sud-tergov
motivlarining ma’naviy va ijtimoiy mohiyatini yanada kengroq ochishga xizmat qildi. Tahliliy
xulosalarda olingan barcha ma’lumotlar umumlashtirilib, sud-tergov motivlarining badiiy
funksiyalari besh asosiy guruhga - psixologik, ijtimoiy, konfliktologik, estetik va strukturaviy
funksiyalarga ajratildi [5].

Muhokama va natijalar. O‘tkazilgan izlanishlar shuni ko‘rsatdiki, sud va tergov
motivlari realist prozada gahramon psixologiyasini chuqurlashtiruvchi markaziy poetik vosita
sifatida namoyon bo‘ladi. Sud zalida yoki tergov xonasida yuzaga keladigan sahnalar
gahramonning ruhiy inqiroz momentlarini ochib berishda eng ta’sirchan usul bo‘lib, ularning
yashirin fikrlari, qo‘rquvlari, pushaymonliklari va ichki bo‘shashuv holatlari aynan shu
jarayonda ko‘zga yaqqol tashlanadi. Shu tariqa muallif qahramonning axloqiy bahosini yanada
teranroq ifodalaydi. Sud va tergov motivlari syujet dinamikasini kuchaytiruvchi dramatik
markaz sifatida ham muhim orin tutadi. Realist romanlarda sud jarayoni ko‘pincha
konfliktning cho‘qqisi vazifasini bajaradi: turli ijtimoiy guruhlar o‘rtasidagi to‘qnashuvlar,
ayblov va himoya o‘rtasidagi garama-qarshiliklar syujetni yanada keskinlashtiradi. Sud
jarayonining boshlanishi asar strukturasida burilish nuqtasi sifatida namoyon bo‘lib, yakuniy
hukm asarning umumiy semantik tizimini belgilaydi [6].

Tahlillar sud-tergov motivlarining realizmga xos hujjatdorlik va hayotiylik effektini
kuchaytirishini ham isbotladi. Aniq huquqiy terminlarning qo‘llanishi, protsessual tartibning
real tasviri va tergov bosqichlarining bosqichma-bosqich yoritilishi matnning dokumentallik
darajasini oshiradi. Bu orqali adib jamiyatdagi adolatsizlik, tizimning nomukammalligi yoki
ijtimoiy mexanizmlarning ganday ishlashini hagqoniy aks ettiradi.

Sud-tergov motivlarining yana bir muhim jihati - ijtimoiy adolat, tengsizlik,
hokimiyatning suiiste’'moli kabi dolzarb masalalarni san’atkorona ochishidir. Sud jarayoni
adabiyotda nafagat syujet elementiga, balki jamiyatning ma’naviy holatini ko‘rsatuvchi

“ko‘zgu”ga aylanadi. Tergov jarayoni esa qahramonning yashirin illatlarini, ichki ziddiyatlarini
ochib beruvchi strukturaviy element bo‘lib xizmat qiladi; bu jarayonda qahramonning o‘zini
oqlashi, yolg‘onga murojaat qilishi yoki haqgiqatni tan olishga majbur bo‘lishi uning axloqiy
tanlovlarini yorqin fosh etadi. Umuman olganda, sud va tergov motivlarining umumiy poetik
funksiyasi konfliktni ochish, jamiyatning ma’naviy mezonlarini ko‘rsatish va gahramon
xarakterini chuqurlashtirishdan iborat ekani aniqlandi. Ular matnning mazmuniy qatlamlarini
kengaytirib, asarning falsafiy, axloqiy va ijtimoiy g‘oyalar bilan boyitilishiga xizmat qiladi [3].
Xulosa. Ushbu maqola davomida F.Dostoyevskiyning “Jinoyat va jazo” hamda Harper Li
tomonidan yaratilgan «Mazag'‘chini o‘ldirish” romanlarida sud va tergov motivlarining adabiy
funksiyasi chuqur tahlil qilindi. Ikkala asarda ham tergov jarayoni oddiy kriminal hodisa
tasviridan iborat bo‘lib qolmay, inson ruhiyati, jamiyatdagi adolat tamoyillari va axloqiy
mezonlarning shakllanishiga doir chuqur ma’naviy-psixologik masalalarni ochib beruvchi
badiiy vosita sifatida namoyon bo‘ldi.Dostoyevskiy asarida tergov gahramonning ichki inqirozi,
gunohni anglash, giynalish va poklanish bosqichlari orqali psixologik jarayon sifatida talgin
qilinsa, Harper Li romanida sud jarayoni jamiyatdagi irqiy tengsizlik, tuhmat, adolatsizlik va
stereotiplarning fosh etilishiga xizmat qiladi. Ayniqsa, “Mazag‘chini o‘ldirish” romanida
keltirilgan masxaraboz qush obrazi begunohlik, poklik va ezgulik ramzi sifatida muhim adabiy
funksiya bajaradi. Asardagi Tom Robinsonning aybsiz bo‘lsa-da, jamiyatning adolatsiz hukmi
natijasida jazolanishi - masxaraboz qushni o‘ldirish bilan ma’naviy jihatdan tenglashtiriladi. Bu
ramz orqgali Harper Li insoniylik, halollik va ijtimoiy sezgirlikning qadrini yuksak darajada
ifodalaydi. Dostoyevskiy buni individual ruhiy inqiroz orqali yoritgan bo‘lsa, Harper Li ijtimoiy
noravonlik va irqiy kamsitish misolida jamiyatning axloqiy inqirozini ochib bergan.Shu tariqa,
sud va tergov motivlari realizm adabiyotida - qahramon psixologiyasini ochish, adolatning
buzilishi yoki tiklanishini namoyon etish, ma'naviy qadriyatlarni sinchiklab o‘rganish kabi
vazifalarni bajaruvchi kuchli badiiy vosita sifatida oz ahamiyatini saqlab kelmoqda. Ushbu
maqoladan olingan xulosalar mavzuning adabiyotshunoslik, ijtimoiy psixologiya va
madaniyatshunoslik doirasida yanada kengroq tadqiq etilishi uchun nazariy asos yaratadi.

